
JOSE MARIA LIDON EPAILEARI OMENALDIA. ETAk iaz hildako epailearen aldeko 

ekitaldiak Madrilen eta Gasteizen arteko desadostasunak utzi ditu agerian beste behin 

ere. Espainiako Herri Defendatzaileak abertzaletasuna eta indarkeria lotu ditu. 

Espainiako Herri Defendatzaileak 
abertzaletasuna eta indarkeria 
lotu ditu, Lidonen omenaldian 
Ekitaldiak 400 bat epaile, fiskal, politikari eta kargu publiko bildu ditu Bilbon 

Jose Maria Michavila ministroa, txaloka, eta Francisco Jose Hernando CGPJko lehendakaria, Lidonen alarguna besarkatzen, atzo, Bilbon. 

EKITALDIA 

Laurehun bat epaile 
eta politikari 
ET Ak duela urtebete hildako epailearen gora
zarretan 400 bat epaile, magistratu, fiskal, abo
katu, ordezkari politiko eta erakundeetako goi 
karguek bat egin zuten atzo Bilboko Euskaldu
najauregian. Esan gabe doa, segurtasun neu
rriak itzelak eta zorrotzak izan zirela oso Eus
kaldunaren bazter guztietan eta ingurumari e
tan . Bizkaiko hiriburuan trafiko arazoak 
ohikoak baino latzagoak izan ziren, ekitaldia
ren kariaz hainbat kale itxi egin zituztelako. 

Eusko Jaurlaritzatik, Ibarretxe lehendakaria 
eta Azkarraga eta Balza Justizia eta Herrizain
go sailburuak nabarmendu ziren. Madriletik, 
berriz, Jose Maria Michavila Justizia ministroa 
eta Enrique Mujika Herzog Herri Defendatzai-

lea etorri ziren. Alderdien ordezkaritzari dago
kionez, EAjtik Emilio Olabarria, PPtik Carmelo 
Barrio, PSE-EEtik Patxi Lopez, EAtik Rafa La
rreina, eta EB-IUtikAntton Karrera. 

Justizia erakundetako arduradun ugarik ere 
topo egin zuten omenaldi ekitaldian: Manuel 
Jimenez de Parga Espainiako Auzitegi Konsti
tuzionaleko presidentea, Francisco Hernando 
Botere Judizialeko Kontseilu Nagusiko (CGPJ) 
presidentea, Jesus Cardenal Espainiako fiskal
burua, Manuel Maria Zorrila EAEko Justizia 
Auzitegi Goreneko presidentea eta Ruth Alon
so Espetxe Zaintzako epailea, besteak beste. 
Europako Batasuneko 13 auzitegi goreneko 
presidenteak ere bertaratu ziren. 

CGP Jko presidenteak plaka bat eskaini zion 
Marisa Galarraga epailearen alargunari eta 
bere bi semeei, Jose Maria Lidonen «lanaren 
oroigarri». Halaber, Bilboko Justizia jauregian 
beste plaka bat jarriko dutela iragarri zuen. 

Erredakzioa I BILBO 

Jose Mari Lidon magistratua
ren omenezko ekitaldiak Ma
drilgo eta Gasteizko gobernue
tako goi kargu eta justizia era
kundeko ordezkari ugari bildu 
zituen atzo goizean Bilboko 
Euskaldunan. Juan Jose Ibarre
txe Eusko Jaurlaritzako lehen
dakaritik Jose Maria Michavila 
Justizia ministroa arte, guztiek 
bat egin zuten ETAk duela urte
bete doi hildako epailearen lana 
azpimarratzerakoan, eta, bide
nabar, Justiziaren eta epaileen 
lana nabarmentzerakoan. 

Aitzitik, diskurtso politikoe
tan desadostasun nabariak eta 
zenbaitetan salaketa gogorrak 
izan ziren Gasteizko eta Madril
go ordezkarien artean. Espai
niako Herri Defendatzaileare-

nak izan ziren adierazpen gogo
rrenak. Enrique Mujika Herzo
gek abertzaletasuna eta «terro
rismoa» enbor bereko ezpalak 
bailiran lotu zituen entzuten zi
tuen politikari, epaile eta kaze
tari andanaren aurrean. Bere hi
tzetan, «bizitza eta askatasuna
ren aurka indarra erabiltzen 
dutenak abertzaletasunaren al
deko aitzakiarekin, zuzenbidez
ko estatutik kanpo geratzen den 
botere borroka bat ezkutatzen 
ari dira». Mujika Herzogen iru
diko, abertzaletasuna, oro har, 
«heriotzaz eta xantaiaz balia
tzen da, izua zabaltzeko eta piz
ti odolzale batzuen gorrotoa ge
zurrekin elikatzeko». Indarkeria 
zenbait bitarteko sozial eta poli
tikotan «oinarritzen» dela eran
tsi zuen, eta herritarren eskubi
de eta askatasunak etengabe 
«urratzen» dituela. 

Botere Judizialeko Kontseilu 
Nagusiko (CGPJ) presidenteak 
ere abertzaleen aurka jo zuen, 
izenik aipatu ez arren. Francis
co Jose Hernandok demokrazia 
eta «isuritako odolean sosten
gatzen diren mutazio politiko
ak» bateraezinak direla adierazi 
zuen. Zuzenbidea segurtasun 
indarren eta epaileen eginkizu
nari esker «gauzatzen» dela na
barmendu ondoren, CGPJko 
eledunak Lidonen lana hartu 
zuen gogoan, eta jakinarazi ha
ren gorazarretan oroigarri bat 
jarriko dutela Bilboko Justizia 
jauregian. 

Ibarretxe, elkarrizketa 
politikoaren alde 
Ibarretxe EAEko lehendakariak 
«demokrazia eta askatasunaren 
aldeko» engaiamendua berretsi 
zuen hitzaldian zehar, eta «herri 
honetan pertsona bakar bat me
hatxatuta dagoen bitartean 
atsedenik ez» duela hartuko 
adierazi zuen. Indarkeria desa
gertzea «elkarrizketa politiko
tik» eta herri galdeketaren bide
tik etorriko dela gaineratu zuen. 

Ibarretxek euskaraz ekin zion 
mintzaldiari. Lehen hitzak aditu 
bezain pronto , Enrique Villar 
Espainiako Gobernu delega
tuak EAEn aurikularrak kendu 
zituen mespretxuz, eta Mujika 
Herzogek ere desadostasuna 
agertu zuen, espantuka. 

Jose Maria Michavila Justizia 
ministroak botere judizialaren 
eta epaileen betekizunak gorai
patzen erabili zuen bere hitzal
diaren mamia. «ETAren aurka
ko borrokan, zuzenbide estatua 
indartuta atera da gaurko eki
talditik», adierazi zuen. «Terro
rismoaren aurkako borrokaren 


